
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অপমানের প্রতিকার । 8神
জনসাধারণও গবর্মেন্টের অপেক্ষা অধিক স্বল্পবুদ্ধি নহে, সেও খুব মোটামুটি রকমের বিচার করে। সে বলে আমি অত আইনকানুন সাক্ষীসাবুদ বুঝি না, কিন্তু ভারতবর্ষীয়কে হত্যা করিয়া একটা ইংরাজও উপযুক্ত দণ্ডার্হ হয় না এ কেমন কথা !
বারম্বার আঘাতে প্রজাসাধারণের হৃদয়ে যদি একটা সাংঘাতিক ক্ষত উৎপন্ন হইতে থাকে তবে তাহ গোপনে আচ্ছন্ন করিয়া রাখা রাজভক্তি নহে। তাই ‘বাৰু-অভিহিত অন্মংপক্ষীয়েরা এ সকল কথা প্রকাশ করিয়া বলাই কৰ্ত্তব্য জ্ঞান করে । আমরা ভারতবর্ষ পরিচালক বাপযন্ত্রের “বয়লার”স্থিত তাপমান মাত্র, আমাদের নিজের কোন শক্তি নাই, ছোট বড় বিচিত্র লৌহচক্রচালনার কোন ক্ষমতাই রাখি না, কেবল বৈজ্ঞানিক নিগৃঢ় নিয়মানুসারে সময়ে সময়ে আমাদের চঞ্চল পারদবিন্দু হঠাৎ উপরের দিকে চড়িয়া যায়, কিন্তু এঞ্জিনিয়ার সাহেবের তাহাতে রাগ করা কৰ্ত্তব্য নহে। তিনি একটি ঘুসি মারিলেই এই ক্ষুদ্র ক্ষণভঙ্গব পদার্থটি ভাঙিয়া তাহার সমস্ত পারদটুকু নাস্তিনভূত হইয়া যাইতে পারে— কিন্তু বয়লার-গত উত্তাপের পরিমাণ নির্ণয় করা যন্ত্রচালনকার্যোর একটা প্রধান অঙ্গ। ইংরাজ অনেক সময় বিপরীত উগ্ৰমূৰ্ত্তি ধারণ করিয়া ললে—প্রজাসাধারণের নাম করিয়া আত্মপরিচয় দিতেছ তোমরা কে ? তোমরা ত আমাদেরই স্কুলের গুটিকয়েক বাক্যবিশারদ ইংরাজিনবিশ !
প্রভু, আমরা কেহই নহি! কিন্তু তোমাদের বিদ্রপ বিরক্তি এবং ক্ৰোধদহনের দ্বারা অনুমান করিতেছি তোমরা আমাদিগকে নিতান্তই সামান্ত বলিয়া জ্ঞান কর না । এবং সামান্ত জ্ঞান করা কৰ্ত্তব্যও নহে। সংখ্যায় সামান্ত হইলেও এই বিচ্ছিন্নসমাজ ভারতবর্ষে কেবল শিক্ষিত সম্প্রদায়ের মধ্যেষ্ট শিক্ষা এবং হৃদয়ের ঐক্য আছে—এবং এই শিক্ষিত সম্প্রদায়ই ভারতবর্ষীয় হৃদয়বেদন স্পষ্ট করিয়া প্রকাশ এবং নানা উপায়ে সঞ্চারিত করিয়া দিতে পারে । এই শিক্ষিত সাধারণের অন্তরে কখন

		 এই পাতা শেষ সম্পাদিত হয়েছে ১৮:৪৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

